
Útdráttur 

Í þessari ritgerð eru tengsl ljósmyndunar og grafískrar hönnunar könnuð. Oft er rætt um þessa miðla 

í sitthvoru lagi, enda mjög víðfeðmir hvor fyrir sig, en engu að síður tengjast þeir sterkum böndum. 

Farið verður yfir sögu miðlanna og athugað hver sé uppruni þeirra og hvernig þeir hafa þróast hvor í 

sínu lagi. Ekki er um tæmandi úttekt að ræða. Þegar ljósmyndun ber á góma, dettur fáum grafísk 

hönnun í hug. Fyrst við upphaf 20. aldar voru miðlarnir notaðir saman. Í raun má síðan segja að 

miðlarnir hafi farið í gegnum ákveðna endurfæðingu á fyrstu áratugum 20. aldar. Allt frá 

módernisma og yfir í hina svokölluðu póst-módernísku tíma seint á 20. öldinni þá hafa þessir miðlar 

þróast umtalsvert. Í ritgerðinni verður leitast við að útskýra tengsl þeirra. 

 Við lok 19. aldar var einkum litið á ljósmyndun sem tæki til að skrásetja veruleikann, á 

sama tíma og grafísk hönnun naut aldrei viðlíka virðingar og til að mynda svokölluð skapandi 

myndlist, listmálun og höggmyndagerð. Það þótti ekki jafn fínt að vera að vinna með þessa miðla, 

grafíska hönnun og ljósmyndun, og vera til að mynda rithöfundur eða listmálari. Á Vestur-löndum 

var stéttskiptingin víðast hvar niðurnjörvuð, til dæmis á Viktoríu-tímabilinu í lok 19. aldar og 

óbreytt verkafólk hafði engin tengsl við listaheiminn. Krafan um eitthvað nýtt í hinum skapandi 

geira varð þó sífellt sterkari. Framsæknir hönnuðir, arkítektar, myndhöggvarar og ljósmyndarar risu 

gegn upp gegn hugmyndum eins og þeim að listmálarar og rithöfundar væru settir á hærri stall en 

hinir og vinna þeirra væri ekki tekinn jafn alvarlega.  

Inngangur 

Þrátt fyrir að ljósmyndun og grafísk hönnun hafi verið nátengd alveg frá því að miðlarnir slitu 

barnsskónum er oftast rætt um þá í sitthvoru lagi. Um er að ræða víðfeðm svið sem hvort um sig 

eiga sér langa sögu að baki. Í samtímanum kann að virðast sem miðlarnir eigi ekkert skylt, nema að 

vera mikilvægar uppistöður auglýsingargerðar og fjölmiðlunar. Staðreyndin er samt sú að þessir 

tveir miðlar hafa í yfir 100 ár haft allskyns áhrif á hvorn annan og þrátt fyrir að þeir séu mikilvægir 

hvor fyrir sig þá er samþætting þeirra mjög merkileg.  

Upphaf 20. aldar var tímabil mikilla tækniframfara og samfélagsbreytinga. Efnahagslegt 

umrót sem fylgdi iðnbyltingunni, gríðarlegir fólksflutningar og nýlendustefna sem náði hámarki í 

heimstyrjöldinni fyrri, allt þetta setti svip sinn á samtímann og mótaði mjög hugmyndir manna um 

nýja tíma, ný listform og miðla. Listamenn úr mörgum greinum leituðu út fyrir eldri hugmynda-

stefnur, svo sem rómantík 19. aldar og náttúruhyggjuna (e. naturalism). Nýjum tímum fylgdu 

eðlilega ný listform, nýir miðlar og nýjar hugmyndir. Ljósmyndatæknin var enn ung og fyrst og 

fremst var litið á myndavélina sem skrásetningatæki, uppfinningu sem hefði lítil tengsl við listina; 

portrettljósmyndarar skrásettu ásýnd fólks og fréttaljósmyndarar skrásettu atburði sem taldir voru 

mikilvægir og sögulegir.  

Módernisminn1 boðaði nýja tíma, ný sjónarhorn og umfram allt nýjan skilning á veruleikann 

og hvernig best mætti túlka hann. Listin og verksmiðjurnar áttu að haldast í hendur í sjónrænum 

listum. William Morris (1834-1896) og svokölluð „Arts & Crafts Movement“ viðspyrnuhreyfing 

hans á Bretlandseyjum hafði verið áhrifarík um miðja 19. öld og haft mikil áhrif á módernista sem 

vildu sameina þetta tvennt, hæfileika listamanna til að skapa og verkkunnáttu verkamannanna og 

handverk þeirra.2 Eftir fyrri heimsstyrjöldina sem lauk 1918 lágu miklar breytingar í loftinu. 

Fjöldaframleiðsla í prentverki var til að mynda að ryðja sér til rúms, hönnun í bókagerð var að 

breytast, plaköt öðluðust mikilvægara hlutverk en áður, byggingar urðu að módernískum 

listaverkum. Bauhaus-skólinn þýski átti eftir að hafa gífurleg áhrif ekki bara á listaheiminn heldur 

til að mynda líka á það hvernig upplýsingar komust til skila í plakötum og upplýsingahönnun. 

Ljósmyndun öðlaðist nýtt hlutverk í Bauhaus.3 Ungverski ljósmyndarinn og listamaðurinn Laszlo 

                                                 
1 Módernismi er menningarleg hreyfing sem varð til um miðja 19. öld og var uppreisn gegn Viktoríutímabilinu og 

náttúruhyggjunnar (e. naturalism). Markmiðið og krafan var að feta nýjar slóðir í list og að vinna með iðngreinum í að 

búa til list. Módernistar vildu hafa áhrif á heiminn og breyta honum til hins betra, nýjar leiðir í listsköpun og taka inn 

breytingar sem iðnbyltingin var að koma með.  
2 Philip B. Meggs, A History of Graphic Design, New York: Van Nostrand Reinhold, 1983, bls. 273. 
3 Philip B. Meggs, A History of Graphic Design, bls. 329. 

Moholy-Nagy (1895-1946) notaði ljósmyndina til rannsókna og kannaði líka hvernig mætti nota 

hana við hönnun á plakötum, tímaritum og bókum. Þetta gerði hann undir merkjum Bauhaus. Hann 

talar um framtíð ljósmyndunar í bók sinni Malerei Fotografie Film árið 1927: 

 
Þegar hin sönnu gæði ljósmyndunar verða skilin til fullnustu, þá mun vélræn endurgerð ná meiri og 

fullkomnari gæðum en nokkru sinni hafa sést. Myndskreytt tímarit í samtíma okkar eru enn nokkuð 

gamaldags ef mið er tekið af gríðarlegum möguleikunum. Og hugsa sér, hvað þau geta og verða að  

gera á sviði menntunar og menningar.4 
 

 Hönnunarhugmyndirnar og áherslurnar sem komu frá Bauhaus hópnum, rússnesku 

fúturistunum, hollensku De Stijl hreyfingunni og Dadaistum eftir fyrri heimstyrjöldina höfðu 

mikilvæg áhrif á arkitektúr, hönnun og listamenn af ýmsum toga. Þetta voru tímar þar sem sjónræn 

hönnun varð sífellt mikilvægari við að miðla upplýsingum og ljósmyndun og grafísk hönnun voru 

notuð saman með eftirtektarverðum árangri við að búa til og hanna áróðursplaköt og annað 

prentefni. Módernisminn mótaði einnig þær stefnur sem skilgreindar voru í andstöðu við 

módernismann. Til að mynda mótuðust stefnur á borð við pop-list um og upp úr miðri 20. öld og 

póstmódernismi 9. áratugarins í andstöðu sinni við módernismann. Þannig má segja að 

módernisminn, í víðum skilningi, hafi haft mótandi áhrif á listsköpun og listform alla 20. öldina og 

inn í þá 21 öldina.  

 Næst er ætlunin að sýna fram á að ljósmyndun og grafísk hönnun eiga jafnvel saman og 

letur og grafísk hönnun. Ljósmyndir geta vitaskuld verið listaverk í sjálfu sér og möguleikarnir með 

að vinna með ljósmyndina eru þannig séð endalausir, það frelsi gaf hönnuðum 20. aldarinnar líka 

nýtt tól sem þeir gátu notað í hönnun sinni. Ef ekki væri fyrir þessa miðla þá væri heimurinn 

vitaskuld fátækari, ljósmyndunin hefur verið það mikilvæg fyrir skrásetningu á sögu manna síðan 

hún var kynnt til sögunnar, haft mikil áhrif á listsköpun og grafíska hönnun hvert sem litið er; hún 

aðstoðar okkur í raun á hverjum degi og upplýsingarnar sem hönnun miðlar frá sér gerir lífið okkar 

einfaldara og fræðir okkur um gangverk heimsins. Í ritgerðinni er farið yfir sögu ljósmyndunar og 

grafískrar hönnunar til að útskýra uppruna miðlanna og hvernig breytingar á tímum módernismans 

hafa haft áhrif á þá. Alexander Rodchenko (1891-1956), Bauhaus skólinn og svokallaður svissneski 

stíll komu fram með nýjar aðferðir til að vinna saman með ljósmyndun og grafíska hönnun, og til 

dæmis með því að nota margfeldismyndir með texta og grafík voru gerð plaköt og allrahanda önnur 

verk sem hafa ennþá áhrif. Pop-listin með Andy Warhol (1928-1987) fremstan í flokki uppreisn 

                                                 
4 Laszlo Moholy-Nagy, Malerei Fotografie Film, Munchen: Bauhaus- bücher Band 8, 1927, bls. 33, Sótt 28. nóvember  

www.monoskop.org/images/c/cb/Moholy-Nagy_Laszlo_Painting_Photography_Film.pdf 



 5 

gegn módernismanum og nokkrum árum seinna varð til hugtakið póst-módernismi. Ljósmyndun og 

hönnun eru tengd sterkum böndum og hafa fylgst að í langan tíma, gífurlegar hræringar hafa verið í 

þessum miðlum og þróuðust þeir umtalsvert við byrjun 20. aldar með mótun nýrra listastefna og 

strauma í heiminum.    

1 Saga miðlanna 

Hugtakið grafísk hönnun, einnig þekkt sem samskiptahönnun (e. communication design), nær yfir 

verk sem setja saman texta og ljósmyndir, auk teikninga og annars myndefnis, til að koma á 

framfæri hugmyndum, reynslu og sjónrænu efni við hönnun og uppsetningu. Aðferðin getur bæði 

verið áþreifanleg eða í stafrænu formi. Upplifun þess sem horfir eða upplifir getur verið örsnögg 

eða staðið yfir í lengri tíma. Verkin geta verið lítil um sig, eins og til dæmis hönnun frímerkja, eða 

hönnun á heimasíðum eða öðru stafrænu efni. Ástæðan fyrir hönnuninni getur líka verið  

margskonar: auglýsingar, kennsluefni, menningarlegt eða pólitískt efni.5 Listinn verður aldrei 

tæmandi. 

 Ljósmyndavél er hinsvegar skráningartækni þar sem til verður tvívíð eftirmynd þess sem 

linsunni er beint að hverju sinni. Í dag eru flestar ljósmyndir teknar á stafrænar ljósmyndavélar sem 

lesa viðfangsefnið með stafrænum hætti. Enn er þó líka beitt hinni hefðbundnu ljósmyndatækni þar 

sem ljós er skynjað af silfri í ólíkum filmum. Togstreitan um hvort ljósmyndun er tæki til 

skrásetningar eða til listsköpunar hefur vakið upp vangaveltur um hvort að eigi að taka myndina til 

að skrásetja eða til þess að tjá eitthvað. Myndavélin er skrásetningatól en einnig tæki til að skapa. 

Það fer bara eftir því hvernig hún er notuð og hver heldur á vélinni.6 Veldur sá er á heldur.  

 Grafísk hönnun hefur lengi verið til. En til að finna henni eitthvað upphaf má segja að rætur 

hennar nái allt að því 750.000 fyrir Krist þegar hellisbúar teiknuðu dýr og sögur á veggina. Elstu 

skrif og teikningar sem fundist hafa komu í ljós í Mesópotamíu og eru síðan 2.800 fyrir Krist. Þar 

notuðu þeir sem páruðu hnitlínukerfi (e. grid system) til þess að auðvelda uppsetningu og mynda 

beinar línur, teikna upp myndir og það sem talið er vera letur.7 Myndletur, svokallaðar hýróglífur 

voru notaðar í Egyptalandi (1570-1085 fyrir Krist) til þess að segja sögur og skrásetja reglur 

þjóðfélagsins.8 Kínversk leturteikning af þjóðsögum er talin hafa verið fundin upp 1800 fyrir Krist, 

letrið var meira í áttina að teikningum og formum, en á árunum 259-210 fyrir Krist voru allar 

kínverskar leturteikningar sameinaðar í samræmt kerfi að ósk Keisarans.9 

 Fæðing stafrófsins er oft rakinn til Föníkkumanna. Þeir notuðu margvísileg form til að eiga 

samskipti og voru farnir að skrifa skilaboð til annarra um árið 1500 fyrir Krist. Föníkkumenn 

                                                 
5 Juliette Cezzar, „What is Graphic Design“, AIGA, sótt 25. nóvember af www.aiga.org/guide-whatisgraphicdesign/ 
6 Jean-Claude Legmagny, André Rouillé, A History of Photography: Social and Cultural Perspectives, Janet Lloyd 

þýddi, Cambridge: Cambridge University Press, 1987, bls. 12. 
7 Philip B. Meggs, A History of Graphic Design, bls. 6. 
8 Philip B. Meggs, A History of Graphic Design, bls. 14. 
9 Philip B. Meggs, A History of Graphic Design, bls. 23-24. 

notuðu 22 stafa stafróf sem líktist frekar formum eða myndum en starfrófum sem notuð eru í dag. 

Grikkir tóku við stafrófinu frá Föníkíumönnum um árið 1000 fyrir krist og þróuðu það áfram. 

Stafróf latínunnar þróaðist í Rómarveldi út frá stafrófi Grikkja, um það bil árið 250 fyrir Krist, og 

innihélt það 21 bókstaf. Rómverjar voru svo stoltir af þessu stafrófi að þeir hjuggu það með hamri 

og meitli á stóra steintöflu sem var sett á steinsúlu í borginni. Stafirnir voru hástafir, með mjóar og 

þykkar línur, þetta stafróf er fyrirmynd þess sem notað er á Vestur-löndum í dag.10 

Prentun er talin hafa borist um miðja 13. öld til Evrópu frá Austurlöndum eftir 

krossferðirnar (1095-1291) og hafði sú bylting gríðarleg áhrif. Menn byrjuðu fyrst að vinna með 

tréstimpla til að prenta, og prentuðu einnig myndir á spil. Um og upp úr miðri 13. öld varð hröð 

þróun í prentun. Johann Gensfleisch Zun Gutenberg (1398-1468) byrjaði að setja letur og fjölfalda 

prentefni árið 1450. Hann er í dag þekktastur fyrir biblíuna sem kennd er við hann en hún var 

prentuð árið 1456 og var fyrsta fjöldaframleidda biblían.11 En allskyns hreyfingar spruttu upp á 

þessum tíma í Evrópu og mikil gerjun var í menningarlífinu. Endurreisnin (e. renaissance) hófst á 

15. og 16. öld á Ítalíu, en orðið þýðir einfaldlega endurfæðing. Þá komu fram nýjar og þróttmiklar 

hugmyndir til að mynda í ljóðlist, heimspekilegri orðræðu, skrifum fræðimanna, tónlist og allskyns 

myndsköpun. Klassískt lesefni frá Grikkjum og Rómverjum var endurlífgað og var ein 

grunnhugmyndin sú að miðaldirnar væru að líða undir lok. Með prenttækninni bárust allrahanda 

upplýsingar til fleiri og víðar en áður var unnt. Fólk gat í auknum mæli menntað sig. Hönnun 

breyttist mikið á þessum tíma; leturhönnun, umbrot, teikningar og skreytingar voru endurhugsaðar 

af ítölskum og frönskum prenturum.12 Þarna hófst því blómaskeið í bókahönnun og leturhönnun og 

þróunin var mikil og hröð þrátt fyrir tímabundið andstreymi vegna hugmyndafræðilegra átaka.13 

Allt frá fornöld höfðu menn þekkt það fyrirbæri að ef lítið gat væri á myrkvuðu rými, félli 

mynd á hvolfi á vegginn á móti gatinu af því sem væri fyrir utan. Var fyrirbærið og jafnframt kassi 

þar sem leikið var með kallað Camera obscura. Með aukinni og bættri tækniþekkingu á miðöldum 

fóru ýmsir síðan að skoða tækni með spegla og leika sér að því að varpa myndum á veggi og inn í 

tilbúna kassa á þennan hátt. Það opnaði fyrir nýja möguleika fyrir teiknara og listmálara sem gátu 

nýtt sér tæknina til að ná hlutföllum og einkennum fólks betur en áður var unnt. Þá var í 

                                                 
10 Philip B. Meggs, A History of Graphic Design, bls. 36-39, 44. 
11 Philip B. Meggs, A History of Graphic Design, bls. 76-80-81. 
12 Philip B. Meggs, A History of Graphic Design, bls. 108-109. 
13 Philip B. Meggs, A History of Graphic Design, bls. 126-127. 

grundvallaratriðum notaður kassi með linsu og aftan á honum var komið fyrir rúðustrikuðu gleri 

sem listamenn notuðu við að ná hlutföllum réttum. Slík hjálpartæki voru gerð í ýmsum myndum og 

kölluð Camera obscura eða Camera lucida.14 Ekki voru allir sáttir 

við notkun slíkra áhalda en þó beittu margir þeim til þess að ná 

réttum hlutföllum og smáatriðum í myndunum sínum og einfaldaði 

þetta listmálum og teikningar. Þess má geta að teikning er til af 

einum helsta meistara endur-reisnarinnar, Leonardo Da Vinci 

(1452-1519), við að nota þessa tækni.15  

Ljósmyndun var kynnt fyrir heiminum í ágúst árið 1839 á sameiginlegum fundi vísinda- og 

listaakademíanna í París. Louis-Jacque-Mandé-Daguerre (1787-1851) er eignuð uppgötvun 

ljósmyndatækninnar sem var kynnt þennan dag. Daguerre fékk að launum ævilangan lífeyri frá 

frönsku ríkisstjórninni gegn því að hann myndi segja að fullu frá ljósmyndatækninni, sem kennd var 

við hann, og gera hana aðgengilega öllum. Það gerði hann í bókinni Historique et description du 

procédé du Daguerréotype et du Diorama16 sem kom út sama dag og tæknin var kynnt. Textinn var 

mjög fljótlega þýddur yfir á önnur tungumál og dreifðist hratt um heimsbyggðina. En sagan er ekki 

svona einföld, hún er full af hálftækifærum, glötuðum tækifærum, heppni og þjófstarti.17 Eins og 

fram hefur komið þá hafði tæknin við að varpa mynd á flöt verið til lengi fyrir tilstilli Camera 

obscura, sem margir voru búnir að rannsaka og gera tilraunir til að festa þá mynd sem féll gegnum 

linsuna á bakhlið kassans. Hér er ekki hægt að telja þá upp alla heldur aðeins nefna þá mikilvægustu 

á leiðinni að fæðingu ljósmyndatækninnar. 

Josheph Nicéphore Niépce (1765-1833) var franskur vísinda- og fræðimaður sem var vel 

menntaður og hafði komið að margvíslegum tilraunum áður en hann fór að rannsaka ljósmyndun og 

reyna að festa mynd með varanlegum hætti. Hann fór til að mynda að vinna með ljósnæman pappír 

árið 1816 en lenti í sömu vandræðum og margir á undan honum. Árið 1826 fór hann að nota 

málmplötur sem hann bar á efni sem harðnaði þegar það komst í snertingu við ljós og gat síðan 

hreinsað það efni í burtu sem hafði ekki fengið á sig ljós. Hann setti slíka plötu í trékassa með linsu 

og setti hann út í glugga með linsuna opna í um átta klukkustundir. Þá tók hann plötuna og hreinsaði 

og eftir varð negatíf mynd af garðinum hans; óskýr mynd en það er greinilegt hvað er á henni, - hún 

                                                 
14 Philip B. Meggs, A History of Graphic Design, bls. 165. 
15 Mary Warner Marien, Photography: A Cultural History, London: Laurence King Publishing Ltd, 2002, bls. 3. 
16 Louis-Jacque-Mandé-Daguerre, Historique et description du procédé du Daguerréotype et du Diorama, París: 

Lerebours, Susse Fréres, 1839. 
17 Mary Warner Marien, Photography: A Cultural History, bls. 1. 

er talin vera fyrsta varanlega ljósmyndin.18 Daguerre og Niépce kynnast í París árið 1828 og gerðu 

með sér formlegan samning og unnu síðan saman að því að bæta framköllunarferlið. En Niépce lést 

árið 1833 og hélt Daguerre áfram að vinna með rannsóknir hans. Árið 1837 komst hann að því að 

salt sem væri leyst upp í heitu vatni myndi stöðva viðbrögð ljósnæma pappírsins. Aðferðin sem 

hann fullkomnaði eftir það er Daquerre-týpan, einhver skarpasta ljósmyndatækni sem komið hefur 

fram en þetta eru einstakar myndir og ekki hægt að fjölfalda þær.19  

Eins og oft gerist í vísindum og listum eru svipaðir hlutir uppgötvaðir á svipuðum tíma á 

ólíkum stöðum. Um leið og Daguerre vann að sínum tilraunum fann breskur hefðarmaður, Henry 

Fox Talbot (1800-1877) upp negatífuna með því að bleyta pappír í silfur klóríði og „fixaði“ með 

saltupplausn. Réttu myndina, pósitífuna, bjó hann síðan til með því að leggja myndina upp að 

öðrum pappír en ólíkt Daquerre-týpu var því hægt að gera eftirmyndir af negatífu Fox Talbot og 

kallaði hann þessa aðferð Calotype. 

Breski stjörnufræðingurinn John Herschel (1792-1871) sem hafði fengið að sjá uppgötvun 

Daguerre áður en hún var formlega kynnt og var vinur Fox Talbots, notaði lýsinguna „photographic 

specimen“ yfir á tæknina og þróaðist sú lýsing yfir í enska og í raun alþjóðlega orðið photography. 

Herschel tókst að búa til fleiri eftirprent af ljósmynd. 20  

Ljósmyndatæknin sló í gegn og dreifðist hratt út um heimsbyggðina. Strax á fyrstu áratugum 

miðilsins komu fram allar þær helstu tegundir ljósmyndunar sem stundaðar eru í dag, hvort sem um 

portrett-, landslags-, iðnaðar-, auglýsingar- eða listræna ljósmyndun er að ræða. Þrátt fyrir talsvert 

mótlæti frá listamönnum og hönnuðum sem töldu margir að hin nýja ljósmyndatækni kynni að 

stofna lífsviðurværi þeirra í voða, kom það strax fram á fyrstu árum miðilsins að ljósmyndun átti 

eftir að styðja við og stuðla að framförum og endurbótum í öðrum miðlum og þá alls ekki bara þeim 

listrænu heldur einnig í grafískri mynd- og textahönnun. 

  

                                                 
18 Mary Warner Marien, Photography: A Cultural History, bls. 9-10. 
19 Mary Warner Marien, Photography A Cultural History, bls. 11-14. 
20 Mary Warner Marien, Photography A Cultural History, bls. 16-18. 

2 Módernisminn 

Það er í raun erfitt að útskýra hugtakið „módernismi“ vegna þess að stefnunni tilheyra svo margir 

listamenn sem og heimspekilegar stefnur og straumar á borð við symbólisma (táknsæi), fútúrisma, 

súrrealisma, expressjónisma, imagisma, vorticisma, dadaisma og svona mætti lengi telja. Til að 

flækja málin enn frekar þá eru margir af frægustu módernísku listamönnunum ekki nátengdir 

neinum af þessum stefnum. Módernisminn var ekki bara stíll, heldur einnig hugmyndafræði, 

ákveðin sýn á lífið og hugarástand. Módernisminn, í sínum víðasta skilningi, spratt upp úr 

óreiðukenndum jarðvegi tímans um og uppúr fyrri heimstyrrjöld og var að ákveðnu leyti uppreisn 

gegn stöðnuðum heimi. Á Englandi beindist uppreisnin gegn reglum Viktoríu-tímans á seinni hluta 

19. aldar. Markmiðið var að feta nýjar leiðir í listsköpun. Það var krafan.21 Módernistarnir 

skilgreindu sig í andstöðu við fortíðina og vildu ekki tengja sig við lista- og bókmenntasögu fyrri 

tíma. Ljóðskáldið Ezra Pound (1885-1972) orðaði þennan þátt framúrstefnuhreyfinganna og 

módernismans vel með frægri setningu: „make it new“.22 Í stuttu máli má segja að módernisminn 

snúist um nýtt upphaf, nýja skynjun og algert rof frá því sem undan var gengið.  

 Iðnbyltingin og módernisminn höfðu mikil áhrif á grafíska hönnun og ljósmyndun og 

samspilið þar á milli. Iðnbyltingin hafði mikil áhrif á félags- og efnahagslega þætti samfélaga um 

allan heim. Miklum tækniframförum fylgdu til að mynda breytingar á prenttækni. Til urðu 

sjálfvirkari prentvélar en þekktust áður og gátu prentað mun meira magn á minni tíma. Það varð til 

þess að prentsmiðjur spruttu upp um allan heim og þá varð til í Englandi hreyfingin sem kallaðist 

„The Arts and Crafts Movement“. Þar var lögð mikil áhersla á hönnun og fagurfræði, að búa til 

eitthvað fallegt með gömlum aðferðum og leita aftur í tímann þar sem handverk var mikilvægt. 

William Morris var forkólfur þessarar hreyfingar og varð hann frægur fyrir allrahanda listsköpun 

sína, til að mynda í bókahönnun og mynsturgerð en form hans hafa haft víðtæk áhrif á grafíska 

hönnun sem og aðra miðla.  

Aukin viðskipti og samgöngur milli Evrópu og Asíu hrundu jafnframt af stað miklum 

breytingum í hönnun og allrahanda myndagerð. Í Evrópu lærðu hönnuðir og listamenn mikið af 

asískri listsköpun og hönnun, til að mynda hvernig hægt væri að vinna með rými og hvernig 

listamenn í Asíu teiknuðu og máluðu, enda voru þar í heiðri hafðar hefðir í listum sem voru mjög 

                                                 
21 R. Roger Remington, American Modernism: Graphic Design, 1920 to 1960, London: Laurence King Publishing Ltd, 

2003, bls. 16. 
22 „Make it new: The rise of Modernism“, Harry Ransom center, 16. Október 2013, sótt: 26. nóvember 2015 af 

www.hrc.utexas.edu/press/releases/2003/nr100903modernism.html 

frábrugðnar evrópskum stílum.23 Einn af þeim var Art Nouveu stíllinn24, sem átti uppruna við lok 

19. aldar. og byrjun 20. aldar. 

Fyrstu áratugir 20. aldar voru því miklir umbótatímar, hvað varðar félagslegar, pólitískar og 

menningarlegar aðstæður á Vestur-löndum. Umróti iðnbyltingarinnar fylgdi mikil fátækt meðal 

verkalýðsins sem safnast hafði saman í sístækkandi borgum Vestur-landa. Þó breyttust fjárhagslegar 

aðstæður margra til hins betra. Fjármunir streymdu um samfélagið. Einræði var á undanhaldi í 

Evrópu og lýðræði, sósíalismi og kommúnismi sóttu í sig veðrið. Allar þessar breytingar voru til 

hins betra þegar kom að tækni framþróun í ljósmyndun og grafískri hönnun. Þeir sem fengust við 

miðlana fengu meira svigrúm en áður til að vinna í sinni iðn og listaskólar opnuðu víðsvegar í  

N-Ameríku og Evrópu. Tækninýjungar á borð við flugvélar og útvörp auðvelduðu samgöngur og 

samskipti í heiminum. Þessi bættu samskipti sem og fólksflutningar almennt á þessum tíma höfðu 

umtalsverð áhrif á listir og hönnun. 

 Tæknibyltingar í Þýskalandi og Rússlandi eftir fyrri heimstyrjöldina opnuðu hönnuðum og 

ljósmyndurum leiðir að nýjum störfum. Prenttæknin var orðin mjög góð í byrjun aldarinnar og 

útvarpið var enn mjög ungt. Stjórnvöld réðu til sín grafíska hönnuði og hönnuðu þeir áróðurs- og 

upplýsingaplaköt til þess að leggja áherslu á ákveðnar skoðanir eða afstöðu eða til að reyna að hafa 

áhrif á skoðanir almennings. Módernískar listahreyfingar höfðu mikil áhrif á fagurfræði slíkra 

áróðursplakata og urðu þeir listamenn sem gerðu plakötin oft á tíðum þekktir fyrir störf sín.25  

Í fyrri heimstyrjöldinni tóku litlir hópar áhugaljósmyndara í hinum ýmsu herjum með sér 

myndavélar á átakasvæðin, yfirleitt voru það foringjar og þeir tóku myndir fyrir sjálfan sig. 

Fréttaljósmyndurum var víða bannað að taka ljósmyndir í stríðinu en þrátt fyrir það fundu margir 

þeirra leið framhjá því. Bretar, Frakkar og Þjóðverjar réðu síðan ljósmyndara árið 1916 til að taka 

ljósmyndir sem yrðu notaðar í dagblöð, í áróðursefni og til að skrásetja þessa heimssögulegu 

atburði. Hönnuðir og ljósmyndarar unnu fyrir herina og stjórnvöld við að búa til áróðursefni og 

voru myndirnar oft valdar sérstaklega af stjórnvöldum til að sýna framá hversu vel gengi í 

stríðinu.26  

                                                 
23 Philip B. Meggs, A History of Graphic Design, bls. 273. 
24 „Fyrirbæri tengt módernískri hönnun, rómað fyrir raunsæislegar teikningar tengdar náttúrulegum og lífrænum 

formum sem var blandað saman við skraut og texta. Forvígismenn og fylgjendur eins og Alphonse Mucha (1860-1939), 

Aubrey Beardsley (1872-1898) og Gustav Klimt (1862-1918) vildu breyta hugmyndum á borð við (hina hefðbundnu 

nálgun) í listmálun og skúlptur væri talin merkilegri en til að mynda teikningar og skreytingar“. „Art nouveau“, The Art 

Story, sótt: 26. nóvember 2015 af www.theartstory.org/movement-art-nouveau.htm. 
25 Philip B. Meggs, A History of Graphic Design, bls. 273. 
26 Stephen Badsey „Photography and the war“, British library, sótt 19. nóvember 2015 af www.bl.uk/world-war-

one/articles/photography 

En þróun listarinnar var ekki bara í kringum stríðsátök. Mikilvægar listahreyfingar spruttu 

fram í byrjun 20. aldar, til að mynda undir áhrifum frá kúbisma og konstrúktivisma  

(e. constructivism). Hönnun þeirra síðarnefndu á veggspjöldum byggði á sterkum myndskilaboðum. 

Þau voru oft blanda af ljósmyndum, texta og teikningum. Skilaboðin áttu að vera skýr og skiljanleg, 

bæði af þeim sem gátu lesið og þeim sem voru ólæsir. Módernisminn hratt þannig af stað 

mikilsverðum umbrotum meðal listahreyfinga og listamanna.  

 

2.1 Alexander Rodchenko  

 
Rússneski listamaðurinn og hönnuðurinn Alexander Rodchenko fæddist árið 1891 í Pétursborg. 

Hann hóf ungur nám við listaskólann í Kazan. Á þessum tímum var töluvert umrót í Rússlandi og 

meira frelsi en áður þekktist var fyrir skapandi og sjálfstæða einstaklinga á borð við hann 

Rodchenko. Eftir listaskólann lærði hann grafíska hönnun og teikningu í Moskvu árið 1917. Eftir 

námið vann hann sem hönnuður til ársins 1922. Þá var hann ráðinn sem prófessor að 

Listaháskólanum í Moskvu. Rodchenko hafði kynnst hugmyndum rússneskra fútúrista og hinu 

kunna skáldi og byltingarmanni Vladimir Mayakovsky (1893-1930). Í kjölfar þessara kynna fóru 

verk hans að taka meiri svip af tilraunastarfsemi framúrstefnuhreyfinganna sem voru áberandi í 

Rússlandi á þessum tíma. Vinna Rodchenko fyrir rússnesku byltinguna gerði hann andvígan 

listmálun. Í staðinn fór hann að hanna auglýsingar, plaköt og bókakápur. Hann hætti síðan að vinna 

með fútúristum og ákvað sjálfur að fara að vinna meira með abstrakt list og þá geometríska 

fagurfræði. Seinna varð hann áhrifamikill frumkvöðull í konstrúktivisma (e. constructivism) sem er 

hugmyndafræði sem snérist um að tengja list og samfélag það mikið saman að listin sem slík myndi 

hverfa. Listamenn áttu að vinna saman í hópum, vinna í iðnaði og eins og 

vísindamenn á rannsóknarstofum, og búa til ný listform til að skapa með 

nýjan heim.27  

Við hönnun veggspjalda og annars áróðursefnis notaði 

Rodchenko í fyrstu ljósmyndir annarra ljósmyndara og setti þær fram í 

samspili við texta og nýstárlega hönnun. Hann beitti aðferð sem heitir 

margfeldismyndir (e. photomontage), þar sem hann klippti og límdi 

saman parta úr mörgum ljósmyndum og bjó þannig til nýja mynd, sem 

hann síðan ljósmyndaði og setti fram með markvissri notkun á grafík og 

                                                 
27 Richard Hollis, Graphic Design: A Concise History, London: Thames and Hudson Ltd, 1994, bls. 24. 

texta. Árið 1920 byrjaði Rodchenko sjálfur að taka ljósmyndir til að nota í verkum sínum, með afar 

markverðum árangri, og urðu aðferðir hans við að finna nýjar leiðir við hönnun og ljósmyndun í 

þjónustu byltingarinnar skilvirkari. Í ljósmyndun sinni lagði Rodchenko áherslu á óhefðbundin og 

ögrandi sjónarhorn og myndbyggingu sem höfðu ekki sést áður og þóttu verk hans fyrir vikið 

óvenjuleg og fersk. Sjónarhorn hans á viðfangsefnin voru þannig iðulega að þau einkenndust til 

dæmis lágum eða háum sjónarhornum, þ.e. að myndefnið var myndað að neðan og upp, eða ofan og 

niður, en með þessu móti náði hann á tíðum undarlegri myndbyggingu í verkinu og abstrakt útliti á 

hlutnum sem hann skapaði. 28 Eða eins og Rodchenko sagði sjálfur, þegar hann lýsti aðferðafræði 

sinni: 

 
Ég vill taka ótrúlegar ljósmyndir sem hafa aldrei verið teknar áður […] Ljósmyndir sem 

eru einfaldar og flóknar á sama tíma, sem munu vekja undrun hjá fólki og heilla það […] 

Ég verð að ná þessu markmiði til þess að ljósmyndun verði loksins álitin listform.29 

 

Rodchenko hætti alveg listmálun, lýsti því yfir að málverkið væri dautt, og fór alfarið að vinna með 

grafíska hönnun og ljósmyndun. Árið 1920 var meira en helmingur af hönnunarverkum hans 

margfeldismyndir. Þessi aðferð hans varð svo vinsæl að gefnar voru út leiðbeiningar hvernig ætti að 

nota „Rodchenko-aðferðina“ árið 1928.30 Hann sagði þetta um ljósmyndun árið 1923: 

„Margfeldismyndir komu mér í ljósmyndun. Fyrstu ljósmyndirnar þýddu endurkomu abstrakt listar; 

hún er næstum því formlaus. Megin ástæðan fyrir því er myndbygging“.31  

Þegar litið er yfir ævistarf Rodchenko má sjá afar margbreytileg verk sem innihalda 

sambland af mismunandi miðlum, allt frá listmálun og skúlptúrum til grafískrar hönnunar og 

ljósmyndunar. Listamannaferill hans er litaður af árekstrum hans við nútímalist síns tíma og 

róttækar pólitískar breytingar. Hann hafði síðan mikil áhrif á listastefnur í Evrópu þá sérstaklega 

þrjá lykilþætti nútímalistar listmálun, ljósmyndun og grafíska hönnun. Ein helsta ástríða hans varð 

að sýna fólki fram á að ljósmyndun væri fullgilt listform eins og málverk, grafísk hönnun og 

                                                 
28 Alexander Lavrentiev, Alexander Rodchenko: Photography 1924-1964, Köln: Könermann Verlagsgesellschaft mbH, 

1995, bls. 12-14. 
29 „I want to take some quite incredible photographs that have never been taken before... pictures which are simple and 

complex at the same time, which will amaze and overwhelm people... I must achieve this so that photography can begin 

to be considered a form of art“. „Rodchenko, Alexander (1891-1956)“, The Red List, sótt 13. nóvember 2015 af 

www.theredlist.com/wiki-2-16-601-807-view-avant-gardism-experimentation-profile-rodchenko-alexander-1.html 
30 Alexander Lavrentiev, Alexander Rodchenko: Photography 1924-1964, bls. 22. 
31 „Photomontage brought me to photography. The first photos marked the return to abstractism; it is virtually 

objectless. The main thing was composition“. David Shneer, Through Soviet Jewish Eyes: Photography, War, and the 

Holocaust, New Jersey: Rutgers University Press, 2011, bls. 23. 

höggmyndalist. Eftir 1930 hætti hann að taka listrænar ljósmyndir af formum og byggingum, enda 

blésu þá nýir og íhaldsamir vindar um stjórnkerfi heimalands hans og nýsköpun og frumleiki var 

litin hornauga. Rodchenko fór að vinna fyrir ríkisstjórn Sovétríkjanna og tók til að mynda 

ljósmyndir af skrúðgöngum, íþróttum og öðru slíku sem studdi við þá ímynd sem leiðtogarnir vildu 

gefa af samfélaginu í Sovétríkjunum.  

 Verk Rodchenko, og umfram allt margfeldismyndir hans, sýna svo ekki verður um villst að 

samband grafískrar hönnunar og ljósmyndunar er náið. Rodchenko er dæmi um mann sem kom að 

ljósmyndun í gegnum grafíska vinnu sína við margfeldismyndir og mótaði sá bakgrunnur hans 

ljósmyndun sem listform. Aðferðir Rodchenko höfðu mikil áhrif á ljósmyndun í framhaldinu og þá 

sérstaklega abstrakt ljósmyndun. 

 

2.2 Bauhaus skólinn  

 
Árið 1907 vann arkitekt að nafni Hermann Muthesius (1821-1927) að því í Þýskalandi að mynda 

nothæfa tengingu milli vélaframleiðslu og hreyfingu William Morris „Arts and Crafts“. Muthesius 

stofnaði Deutsche Werkbund sama ár sem tilraun til að sameina besta handverksfólk landsins með 

iðnaðar- og verksmiðjufólki. Þetta var nýr hugsunarháttur og var í anda módernísku stefnunnar að 

búa til eitthvað sem var ekki í takt við gamla tímann, nýr tími var að hefjast.32 

 Árið 1914 var listaskóla er nefndist Kulturstadt Weimar skólanum lokað á meðan fyrri 

heimstyrjöldinn stóð yfir. Eftir stríðið var yngsti meðlimur Deutsche Werkbund hópsins hinn virti 

iðnhönnuður Walter Gropius (1883 -1969) settur sem nýr skólastjóri skólans. Hann vildi sameina 

skólann öðrum, Großherzoglich-Sächsische Kunstschule Weimar. Gropius fékk það í gegn og að 

heiti stofnanna var breytt og nefnist hinn nýji skóli frá opnun í apríl 1919 Das Statliches Bauhaus.  

Í stefnuskrá skólans voru boðaðir nýir tímar í hönnun og iðngreinum, þar sem þessi tvö svið væru 

tengd og ætti ekki að halda þeim hvoru frá öðrum heldur þvert á móti að rækta samband þeirra í 

hönnun og listsköpun. Í skólanum áttu arkitektúrar, listmálarar og skúlptúristar að vinna saman, 

allar listgreinar skyldu kenndar á sama stað og myndu þær þannig hafa jákvæð áhrif hver á aðra. 

Stjórnendur Bauhaus skólans tóku rökrétta stefnu í samræmi við iðnvæðinguna sem hafði átt sér 

stað í Þýskalandi í byrjun 20. aldar. Og kallað var eftir því að arkitektúr og hönnun gengju í takt við 

                                                 
32 Herbert Bayer, Ise Gropius, Walter Gropius ritstýrðu, Bauhaus: 1919-1928, New York: The Museum of Modern Art,  

1975, bls. 11. 

samtímann.33 Stefnuskrá Bauhaus, sem var birt í þýskum dagblöðum, lýsti heimspeki nýja skólans 

svona:  

 

Hin heildræna bygging er hið endanlega markmið allra sjónlista. Eitt sinn var það hinn 

göfugasti tilgangur fagurlista að skreyta byggingar; skreytingarnar voru ómissandi þáttur 

mikilfenglegs arkitektúrs. Í dag lifir listin í einangrun […] arkitektar, listamálarar og 

myndhöggvarar verða að læra upp á nýtt að vinna með samsetta þætti byggingar sem eina heild 

[…] Listamaðurinn er upphafinn iðnaðarmaður. Á hinum fágætu stundum innblásturs getur náð 

himnanna fengið verk hans til að springa út sem listaverk. En færni hans í iðn sinni er lykillinn 

að vinnu hvers listamanns. Í henni er meginuppspretta skapandi ímyndunarafls. 34 

 
Áhrif skólastjóra og helstu kennara Bauhaus á kennsluna voru alltaf umtalsverð og reyndu 

flestir sem komu þar að stjórnun að koma með sínar persónulegu hugmyndir og fræði inní skólann. 

Einum þeim merkasta, ungverska konstrúktívistanum Laszlo Moholy-Nagy (1895-1946), var lýst 

sem mjög tilraunakenndum manni sem kannaði jöfnum höndum listmálun, ljósmyndun, 

kvikmyndun, skúlptúragerð og grafíska hönnun. Hann kannaði ný efni og 

nýjar aðferðir eins og margfeldismyndir þar sem ljósmyndir eru klipptar 

og límdar saman og skeytt þannig í eitt verk. Þessi áhrif komu ekki síst 

frá Rússanum Alexander Rodchenko. Ástríða Moholy-Nagy fyrir 

ljósmyndun, leturgerð og hönnun jók áhuga kennara sem nemenda 

Bauhaus-skólans á sjónrænni miðlun og leiddi það til mikilvægra tilrauna 

með ljósmyndir og texta.35 Í ljósmyndun vann hann með hugmynd sem 

hann kallaði „nýja sýn” (þ. Neue Optik) og sagði að ljósmyndin gæti 

fangað heiminn á máta sem mannsaugað gæti ekki. Um þessar 

hugmyndir skrifaði Moholy-Nagy bók árið 1938 sem nefnist á Neue 

Optik: Von Material zu Architektur (e. The New Vision, from Material to Architecture). Moholy-

Nagy vildi ná þessu fram með aðferðum í stækkun, bjögun, tvöfaldri framköllun og 

margfeldismyndum. Í letrinu vildi hann hafa þykkar leturgerðir og mikla notkun á litum, auk 

áherslu á upplýsingar í staðinn fyrir að láta reglur stjórna uppsetningu. Sem ljósmyndari notaði 

Moholy-Nagy ljósmyndun sem hönnunartól, fyrirfram gefnar reglur um uppsetningu þurftu að víkja 

                                                 
33 Philip B. Meggs, A History of Graphic Design, bls. 329, 330 
34 „The complete building is the ultimate aim of all the visual arts. Once the noblest function of the fine arts was to 

embellish buildings; they were indispensable components of great architecture. Today the arts exist in isolation [. . .] 

architects, painters, and sculptors must learn anew the composite character of the building as an entity [. . .] The artist is 

an exalted craftsman. In rare moments of inspiration, transcending his conscious will, the grace of heaven may cause his 

work to blossom into art. But proficiency in his craft is essential to every artist. Therein lies the prime source of creative 

imagination“. Philip B. Meggs, A History of Graphic Design, bls. 329. 
35 Philip B. Meggs, A History of Graphic Design, bls. 331-332. 

fyrir óvæntum útkomum sem hann fékk út úr myndavélinni og lét hann ljós og skugga oft ráða því 

hvernig hann vann hönnunina með ljósmyndinni. Aðferðina sem hann notaði til að blanda saman 

ljósmyndum kallaði hann photoplastic og leit ekki á það sem margfeldismynd (þar sem myndum er 

blandað saman) heldur aðferð til að sýna ljósmyndir á öðruvísi hátt en þegar þær eru stækkaðar eins 

og þær koma beint úr myndavél. Síðan teiknaði hann inná myndirnar og hannaði útfrá því með letri 

og í mörgum tilvikum grafískri teikningu.36 

Bauhaus tímaritið var gefið út fyrst árið 1926 og bar Moholy-Nagy ábyrgð á hönnuninni. 

Hann hannaði einnig 11 af 13 bókum Bauhaus og áttu þær eftir að verða mikilvægar fyrir 

ýmiskonar breytingar í arkitektúr og hönnun. Þær hönnunaraðferðir sem Moholy-Nagy notaði til að 

gera bækurnar og tímaritin ýttu undir þróun innan Bauhaus í kennslu á ljósmyndun og hönnun.37 

Moholy-Nagy sagði þetta um ljósmyndun „Óvinur ljósmyndunar er hefðin, niðurnjörvaðar reglur 

um hvernig á að gera. Frelsun ljósmyndunar kemur úr tilraunum“38  

Árið 1931 náði þýski Nasistaflokkurinn völdum í Dessau-borg þar sem Bauhaus var til húsa 

og í kjölfarið riftu borgaryfirvöld árið 1932 öllum samningum við skólann. Reynt var að starfrækja 

skólann áfram í byggingu sem áður hýsti símaverksmiðju en nasistar sóttu af ákafa að skólanum og 

heimtuðu að þeir yfirmenn sem þeir kölluðu bolsévikka yfirgæfu skólann og í staðinn tækju 

stuðningsmenn Nasistaflokksins við stjórn skólans. Kennarar og stjórnendur skólans kusu þá um 

framtíð stofnunarinnar og svo fór að starfsemi skólans var hætt 10. ágúst 1933. Kennararnir sögðu 

nemendum að þeir gætu þó leitað til þeirra ef þeir þyrftu aðstoð. Þannig lauk ferli einnar 

mikilvægustu hönnunarstofnunar 20. aldarinnar.39  

Aukinn yfirgangur nasista í Evrópu leiddi til talsverðra fólksflutninga frá Evrópu til Norður-

Ameríku, og þar á meðal fluttu margir rithöfundar, listamenn, ljósmyndarar og hönnuðir vestur um 

haf, þar á meðal Bauhaus-forkólfurinn Laszlo Moholy-Nagy. Moholy-Nagy kom með mikla 

þekkingu og nýja strauma í grafískri hönnun og ljósmyndun með sér til Bandaríkjanna. Árið 1937 

stofnaði Moholy-Nagy hönnunarskólann í Chicago The New Bauhaus, en sökum fjárskorts var hann 

bara starfræktur í eitt ár. Moholy-Nagy opnaði skólann aftur árið 1939, en þá nefndist hann The 

School of Design, og skipti sköpum við reksturinn að nokkrir fyrrum kennarar Bauhaus í Þýskalandi 

                                                 
36 Philip B. Meggs, A History of Graphic Design, bls. 332-334. 
37 Philip B. Meggs, A History of Graphic Design, bls. 336. 
38 „The enemy of photography is the convention, the fixed rules of 'how to do.' The salvation of photography comes 

from the experiment“. „Laszlo Moholy-Nagy Quotes“, Art Quotes, sótt 20. nóvember 2015 af 

www.artquotes.com/auth_search.php?authid=4664#.VmcC-OoyNBc. 
39 Philip B. Meggs, A History of Graphic Design, bls. 341. 

voru reiðubúnir að kenna launalaust. Seinna kostaði maður að nafni Walter P. Paepcke reksturinn. 

Árið 1946 dó Moholy-Nagy úr hvítblæði, 49 ára gamall, en skólinn stóð þá traustum fótum og er 

starfræktur enn þann dag í dag sem hin virta menntastofnun Institute of Design.40  

Á þeim 14 árum sem Bauhaus skólinn var starfræktur í Þýskalandi komu 33 kennarar og 

1.250 nemendur að starfsemi hans. Þessi hópur bjó til traustan hönnunarstíl sem hafði áhrif á 

arkitektúr, vöruhönnun og sjónræn samskipti. Módernísk nálgun á kennslu sjónrænnar hönnunar var 

þróuð og stefna Bauhaus að tengja listir við hönnun fyrir daglegt líf fólks.41 Bauhaus-liðar fóru 

nýjar leiðir í að þróa aðferðir, meðal annars með því að nota grafíska hönnun og ljósmyndun saman 

og sýndu frammá að upplýsingar í hönnun ættu að vera skýrar og því væri best að ná fram með því 

að nota letur, grafík og ljósmyndir á agaðan og markvissan hátt. 

 

2.3 Alþjóðlegi stíllinn / Svissneski stíllinn 

 
Fyrir seinni heimstyrjöldina fluttu margir kennarar og nemendur Bauhaus vestur um haf, eins og 

fram hefur komið. Fjölmargir urðu þó eftir í Evrópu, og ekki síst svissneskir arkitektar, 

myndlistamenn, ljósmyndarar og hönnuðir. Hluti þessa svissneska Bauhaus-hóps stofnaði samtök 

hönnuða og gaf út hönnunartímarit. Í þeim anda tóku sumir þeirra að nota ljósmyndun fremur en 

teikningar. Innan þessa hóps í Sviss var hugmyndafræði Bauhaus og hollensku hönnunarstefnunar 

De Stijl haldið fram í tímaritum og bókum. Margir hönnuðanna fóru til Ítalíu að vinna þar sem 

hróður svissneskra hönnuða óx umtalsvert. 

Það sem í dag er þekkt sem alþjóðlegi leturhönnunar stíllinn, og einnig sem svissneski 

stíllinn, varð til undir áhrifum frá De Stijl hönnunarhópnum, þýska Bauhaus og nýju leturgerðinni42. 

Svissneski stíllinn var þróaður af mörgum svissneskum hönnuðum sem byrjuðu á árunum eftir 

síðari heimstyrjöldina að vinna með leturgerðir og margfeldismyndir. Þar koma við sögu tengsl 

tveggja svissnenskra hönnuða sem stunduðu nám við Bauhaus á árunum 1927-1929 og héldu til 

baka til Sviss eftir námið, þeir Max Bill (1908-1994) sem settist að í Zürich og Theo Balmer (1902-

                                                 
40 Philip B. Meggs, A History of Graphic Design, bls. 367-368. 
41 Philip B. Meggs, A History of Graphic Design, bls. 341. 
42 Nýja leturgerðinn (þ. Neue Typographie) byggðist á rannsóknum Bauhaus-skólans á leturgerðum, ljósmyndum og 

grafík sem var beitt á óhefðbundinn hátt í veggspjöldum, bókum og tímaritum. Þeir hönnuðu leturgerðir sem voru í 

lágstöfum en voru ekkert síður læsilegar en hástafaletur. Helsti forkólfur þessara rannsókna var leturhönnuðurinn Jan 

Tschichold (1902-1974). Hann gaf út bókina Die neue Typographie (e. The New Typographie) árið 1928, sem er ein af 

mikilvægustu útgáfum módernísku stefnunnar á þessu sviði. Richard Hollis, Graphic Design, A Concise History, bls. 

54-55. 

1965) sem fór til Basel. Max Bill gekk til liðs við aðra svissneska hönnuði og stofnuðu þeir 

módernísk listasamtök undir heitinu Allianz. Í hópnum voru meðal annars Max Huber (1919-1992), 

Leo Leuppi (1893-1972) og Richard Paul Lohse (1902-1988) allt miklir áhrifavaldar svissneska 

stílsins. Árið 1950 stofnaði Max Bill listaháskóla í Ulm í Þýskalandi með hönnuðinum Otl Aicher 

(1922-1991). Í byrjun kenndu þeir eftir fræðum Bauhaus skólans og lögðu áherslu á mikilvægi 

upplýsinga í hönnun með merkjum og ljósmyndum.43  

Svissneski stíllinn var grafískur hönnunarstíll sem þróaðist í Sviss uppúr miðri 20. öld og 

snérist hugmyndafræði hans um að hönnun ætti að vera með áherslu á hreinleika, læsileika og beita 

ætti ósamhverfri samsetningu hluta á stærðfræðilegum hnitlínum (grid system), fótalaust letur     

(e. sans serif) og ljósmyndir notaðar frekar en teikningar. Má rekja þá nálgun beint til Rodchenko 

og Bauhaus.44  

Árið 1958 tók maður að nafni Josef Müller-Brockman (1914-1996) við grafísku 

hönnunardeildinni í Zürich Kunstgewerbeschule og einnig útgáfu tímaritsins Neue Grafik sem var 

gefið út ársfjórðunglega. Í tímaritinu var gefin skýr mynd af stefnumiðum svissnenska stílsins, og 

hafði ritið sérstaklega mikil áhrif í Bandaríkjunum. Eitt af meginmarkmiðunum með tímaritinu var 

að sýna fram á að hugmyndafræði svissneska stílsins væri undir áhrifum frá konstrúktivisma sem 

væri jafnframt rökrétt þróun frá módernismanum. Ljósmyndun og grafísk hönnun voru meginefni 

tölublaðanna átján sem komu út allt til ársins 1965.  

Svissneska hnitlínukerfið var eitt af hönnunarverkfærum svissnesku hönnuðanna, þeir 

notuðu það til að teikna upp letur, setja hluti á veggspjöld og við uppsetningu bóka. Áhugaverðir 

möguleikar hnitlínukerfisins komu í ljós þegar Müller-Brockman notaði 

geomatríska uppsetningu árið 1955 við hönnun á veggspjaldi fyrir tónleika 

með tónlist Beethoven. Eftir að hafa beitt þessari geomatrísku aðferð, sá 

hann að einnig væri hægt væri að nota stærðfræðilegar hnitlínur til að hanna 

blaðsíður í bókum.45 

Allskyns listhræringar og hreyfingar (avant-garde eða framúrstefnulist, 

módernismi, kúbismi, fútúrismi og konstrúktivismi) voru búnar að vera 

ríkjandi í menningarlífi Vestur-landa frá því eftir fyrri heimstyrjöldina. 

Samhliða fyrrnefndum hugmyndastefnum komu síðan fram enn nýjar stefnur sem ögruðu sumar 

hverjar hugmyndafræði módernismans og voru á móti hreinleika hans. 

                                                 
43 Philip B. Meggs, A History of Graphic Design, bls. 380-382. 
44 Philip B. Meggs, A History of Graphic Design, bls. 384-385. 
45 Richard Hollis, Swiss Graphic Design, The Origins and Growth of an international style, bls. 171. 

3 Pop-listin  

Pop-listin er fyrirbæri sem varð til um miðjan 6. áratug 20. aldar. Þessi stefna gerði línuna milli 

listar, verslunarhyggju og menningu almúgans mjög óskýra. Pop-listamenn nýttu hversdagslega 

hluti eins og ljósmyndir og tilbúið efni.46 Þeir voru undir áhrifum verka listamanna á borð við 

Marchel Duchamp (1887-1968), sem varð frægur fyrir svokölluð „ready-mades“, þar sem hann tók 

fjöldaframleidda hluti á borð við hlandskálina sem hann stillti upp á sýningu í New York árið 1917 

og merkti sér á framhliðina með dulnefninu R. Mutt, eins og han væri að merkja sér málverk. 

Sýningastjórar og listaverkasalar í New York vildu fyrst í stað ekki sýna verk eftir pop-

listamenn. Þeim þóttu til að mynda teiknimyndafígúrurnar sem þar voru endurskapaðar ekki ýkja 

merkilegar, ekki frekar en myndefni á borð við nefaðgerðir. Þetta væri ekki merkileg list.47 En árið 

1962 var haldin viðamikil sýning í Sidney Janis-galleríinu í New York og er sagt að þar hafi pop-

listinni verið komið á kortið svo um munaði í Bandaríkjunum (Þess má geta á sama tíma og áður 

höfðu komið fram listamenn í Evrópu sem unnu út frá svipaðri hugmyndafræði).48 Sýningin er líka 

sögð hafa verið vendipunktur hvað módernismann varðaði, eftir hana fóru menn að tala um endalok 

módernismans.  

 

3.1 Andy Warhol 

 

Listamaðurinn Andy Warhol fæddist í Bandaríkjunum árið 1928 í Forest City í Pennsylvaníu. 

Ættarnafn fjölskyldunnar var Warhola og voru foreldrar hans innflytjendur frá Slóvakíu. Ungur að 

aldri fékk Warhol svokallaða Chorea-veiki, sjaldgæfan sjúkdóm sem leggst á taugakerfið. Hann var 

rúmliggjandi í marga mánuði og þá byrjaði hann að teikna. Sem barn teiknaði Warhol mikið og var 

unnandi bíómynda. Þegar hann varð eldri fór hann að læra listir og hóf nám við Carnagie Institute 

for Technology í myndrænni hönnun.  

Warhol útskrifaðist árið 1949 og flutti til New York til að reyna fyrir sér sem 

auglýsingahönnuður. Hann fékk vinnu við tímaritið Glamour, og þótti strax vera einn besti 

auglýsingateiknarinn og vann árið 1950 til verðlauna fyrir verk sem þóttu frumleg og fyndin. Í 

kjölfarið varð Warhol einn vinsælasti og best launaði teiknarinn í New york, löngu áður en hann fór 

markvisst að búa til myndlist sem átti eftir að rata í gallerí.49  

                                                 
46 Christopher Finch, Pop Art, 3 útgáfa, London: Studio Vista Publishers, 1973, bls. 6-7. 
47 Lucy R. Lippar, Pop Art, 4. útgáfa, London: Thames and Hudson Ltd, 1988, bls. 82. 
48 Lucy R. Lippar, Pop Art, 4. útgáfa, London: Thames and Hudson Ltd, 1988, bls. 84. 
49 Carter Ratcliff, Warhol, New York: Cross River Press Ltd, 1983, bls. 11-12. 

Warhol tók síðan að gera málverk og silkiþrykk og helgaði tíma sínum því nær eingöngu. 

Árið 1961 sló hann síðan í gegn með Campbell-súpu málverkaseríu sinni, þar sem hann sýndi 

myndir af frægu súpudósunum með ólíku innihaldi, sem hann hafði 

silkiþrykkt. Sem dæmi um önnur verk sem Warhol skapaði í kjölfarið má 

nefna að hann notaði kyrrmynd úr kvikmyndinni Niagara með leikkonunni 

Marilyn Monroe, skar út andlit hennar og silkiprentaði síðan myndina í 

mörgum mismunandi litum; hann hafði þá uppgötvað að hann gæti 

fjöldaframleitt listaverk.50 Hann byrjaði til að mynda á að framkalla ljósmyndir 

á myndflötinn og gat síðan breytt litasamsetningunni í bakgrunninum. Slík 

verk vann hann úr myndum af fjölda þekktra andlita úr dægurmenningunni. 

Andy Warhol vann við ýmsa miðla og umtalsvert með silkiþrykkingar og kvikmyndagerð, 

auk þess að beita hefðbundinni tækni listmálara. Hann ljósmyndaði fólk iðulega með polaroid vél 

og hafa margar bækur verið gefnar út með þeim ljósmyndum.51 Andy Warhol sýndi fram á að það 

væri hægt að vinna með ljósmyndir beint á grafískan hátt með silkiprenti og sýndi jafnframt nýjar 

leiðir til að vinna með liti í myndunum. Hann lést árið 1987, 58 ára að aldri. Hann var mjög 

gagnrýninn á þjóðfélagið og fannst honum neysluhyggjan fyndin og sorgleg, en sjálfur var hann þó 

háður frægð og frama. Andy Warhol sagði „Að búa til peninga er list, og vinna er list, og góð 

viðskipti eru besta listin“.52 

  

                                                 
50 Carter Ratcliff, Warhol, bls. 29. 
51 Richard B. Woodward, Andy Warhol: Polaroids, 2015 
52„Making money is art and working is art, and good business is the best art“. Andy Warhol, The philosophy of Andy 

Warhol (From A to B and Back Again), New York: Harcourt Brace Jovanovich, 1977, bls. 33.  

4 Póst-módernisminn 

Næstum því 30 árum eftir að byrjað var að nota hugtakið vítt og breitt, þá er enn í dag erfitt að 

útskýra nákvæmlega hvað póst-módernismi er. Hann nær yfir margar stefnur og hönnunarhugtök 

sem komu á seinni hluta 20. aldar. Rithöfundurinn Judith Williamson, höfundur bókarinnar 

Decoding Advertisement (1978) sagði „Hugtakið er of óskýrt til að vera nothæft í nokkrum öðrum 

tilgangi en útlitslegum“.53 En til þess að skilja póst-módernismann þá verðum við að skilja hvað 

módernisminn var. Enski rithöfundurinn Rick Poynor (f.1957) segir í bók sinni No More Rules: 

 
Módermisminn leitaðist við að skapa betri heim, en póstmódernisminn, hins vegar– og hryllir 

mörgum við því –virðist taka heiminum eins og hann er. Módernisminn ráðist iðulega á hina 
efnislegu fjöldamenningu, og þóttist úr fílabeinsturni sínum vita hvað væri alþýðunni fyrir 

bestu, en póst-módernisminn tekur þátt í margbrotnu sambandi við ríkjandi 

menningarstrauma.54 

 

Poynor bendir líka á að þrátt fyrir að stundum sé margt líkt með afrakstri póst-módernísku 

menningarinnar og þeirrar módernísku, þá sé innblástur skaparanna og tilgangur þeirra í 

grundvallaatriðum ólíkur. Í póst-módernismanum, þá falla módernísku skilin milli hinnar 

mikilvægu hámenningar og ómerkilegu lágmenningar saman og þessi tvö fyrirbæri bjóða uppá 

jafnmikla möguleika. Póst-módernismin hefur haft víðtæk áhrif á bókmenntir, ljósmyndun, 

arkitektúr, listmálun, pop-tónlist, tísku, bíómyndir og sjónvarp, og hefur mikilvægt mótandi 

hlutverk í samtímanum.55 Að mörgu leyti er póst-módernisminn fremur ástand en stefna, það ástand 

þegar engin ein stefna virkar lengur ein og sér. 

 

4.1 David Carson  

 
 Þegar heimilistölvan var kynnt árið 1975 opnuðust möguleikar fyrir hönnuði á að taka 

stílhreina móderníska hönnun í sundur og púsla aftur saman með nýju sjónrænu tungumáli. Þessi 

aðferð kallaðist afbygging (e. deconstruction). Eitt stærsta nafnið í afbyggingunni í 

                                                 
53„The term is too vague to be useful in anything other than a stylistic sense“. Rick Poynor, No More Rules: Graphic 

Design and Postmodernism, London: Laurence King Publishing Ltd, 2003, bls. 8. 
54 „Modernism sought to create a better world, postmodernism – to the horror of many observers – appears to accept the 

world as it is.  Where modernism frequently attacked commercial mass culture, claiming from its superior perspective 

to know what was best for people, postmodernism enters into a complicitous relationship with the dominant culture“. 

Rick Poynor, No More Rules, Graphic Design and Postmodernism, bls. 11. 
55 Rick Poynor, No More Rules, Graphic Design and Postmodernism, bls. 10-11. 

hönnunargeiranum er David Carson sem með vinnu sinni fyrir tímaritin Ray Gun og Beach Culture 

átti sinn þátt í að þróa þessa nálgun.  

David Carson fæddist árið 1955 í Bandaríkjunum. Hann lærði félagsfræði í háskólanum í 

San Diego og útskrifaðist þaðan árið 1977, var atvinnumaður á brimbretti og kennari í Kaliforníu 

þar til hann var 26 ára gamall, þá skráði hann sig á tveggja vikna námskeið í auglýsingahönnun árið 

1980. Carson uppgötvaði þó ekki köllun sína í grafískri hönnun fyrr en hann fór á þriggja vikna 

námskeið í Sviss. Þar varð hann varð fyrir miklum áhrifum frá hugmyndum svissnenskrar 

hönnunar.  

Árið 1989 varð David Carson listrænn stjórnandi tímaritsins Beach Culture, þar sem hann 

þróaði persónulegan stíl í hönnuninni með óreiðukenndri uppsetningu á ljósmyndum og texta sem 

hann teiknaði oft upp sjálfur og blandaði saman. Grafísk hönnun var 

aðalatriðið þar sem hann beitti nýjum hugmyndum varðandi notkun á 

ljósmyndun og texta. Ljósmyndarinn Albert Watson sagði um þessa 

nálgun Carson: „Hann notar letur eins og listmálari notar málningu til 

að búa til tilfinningu sem lýsir hugmynd“.56 Á þessum tíma þá var 

hann farinn að fá verðskuldaða athygli og fékk vinnu sem listrænn 

stjórnandi yfir nýbylgju- tónlistartímaritinu Ray Gun árið 1992, þar 

byrjaði stjörnuferill hans fyrir alvöru.57 

Árið 1995 hætti Carson hjá Ray Gun og stofnaði fyrirtæki sitt David Carson Design, Inc. 

með skrifstofur í Kaliforníu og Sviss. Verk hans hafa birst í yfir 180 tímaritum og fréttablöðum um 

allan heim. Meðal verðlauna sem hann hefur hlotið er viðurkenning frá ICP, Alþjóðlegu ljósmynda-

miðstöðinni í New York, sem hönnuður ársins fyrir notkun ljósmyndunar og hönnunar í verkum 

sínum.58 Hann hefur haft mikil áhrif á það að póstmódernisminn náði að festa rætur í listaheiminum 

og er hann talinn af mörgum virtustu hönnunarstofnunum sem einn áhrifamesti hönnuður 21. 

aldarinnar. David Carson sagði:  

 

Ég hef enga formlega menntun og ég er viss um að hefur gagnast mér vel því ég lærði 

aldrei hvað ég á ekki að gera, ég gerði bara það sem mér fannst rétt. Ég tel að áhugi minn 

                                                 
56 The Editors of Encyclopædia, „David Carson: American graphic designer“, Britannica, sótt 24. nóvember 2015 af  

www.britannica.com/biography/David-Carson 
57 Lewis Blackwell, David Carson 2ndsight: Grafik Design after the End of Print, London: Laurence King Publishing 

Ltd, 2000, ekkert bls. nr. 
58 About, „David Carson on Design“, sótt 29 nóvember 2015 af www.davidcarsondesign.com/t/about/ 

á félagsfræði hafi upphaflega leitt mig að hönnun ritstjórnarefnis, því ég var þá að vinna 

með raunverulegar frásagnir, um raunverulegt fólk og atburði, stundum tónlist.59  

 

Nálgun Carson við grafíska hönnun og upplýsingahönnun byggir bæði á höfnun nákvæmrar 

hugmyndafræði og innsæi hans. Með aðferðum sínum er hann að hafna kerfislegri kennslu 

grafískrar hönnunar sem má segja að hafi komið frá Bauhaus-skólanum og síðan Alþjóðlega 

stílnum í Sviss.60 Verk David Carson eru að mati höfundar afrakstur nútímalegrar þróunar á verkum 

Alexanders Rodchenko, Laszlo Maholy-Nagy og módernistanna sem unnu með margfeldismyndir, 

letur og grafík. 

  

                                                 
59 „I have no formal training, which I’m sure helped a lot as I never learned all the things I’m not supposed to do, I just 

did what made sense to me. I think my interest in sociology helped lead me initially to editorial design, because I was 

working with real stories, about real people and events, sometimes music“. „Interview with Graphic Designer David 

Carson“, Designboom, 22. september 2014, sótt: 29. nóvember 2015 af www.designboom.com/design/interview-with-

graphic-designer-david-carson-09-22-2013/ 
60 Lewis Blackwell, David Carson: 2ndsight, 1996, Kafli: biography. [ekkert bls. nr.] 

5 Lokaorð 

Það er ljóst að með tilkomu ljósmyndunar hófust nýir tímar í listasögunni. Ef ný tækni lenti í réttum 

höndum gat afraksturinn orðið listrænn en einnig skrásetning mikilvægra upplýsinga. Samtvinnun 

ljósmyndunar og grafískrar hönnunar hefur lyft ljósmyndun upp á það plan sem hún er á í dag. Áður 

var hún aðallega notuð sem skrásetningartól. Að vísu voru margir farnir að nota ljósmyndun á 

skapandi hátt en nú varð hún verkfæri skapandi einstaklinga og notuð í (módernisk) listaverk í texta 

og grafík. Ljósmyndin var alltí einu orðið partur af listaverkum og farinn að miðla upplýsingum 

með aðstoð grafískrar hönnunar. Texti, grafík og ljósmynd voru farinn að hafa gífurleg áhrif saman.  

Eftir að hafa kannað tengsl miðlanna í gegnum söguna þá finnst mér ég sjá sífellt betur að 

þeir tengjast sterkum böndum. Vissulega hafa ljósmyndun og grafísk hönnun þróast bæði saman og 

í sitthvoru lagi á liðinni öld, því þótt tengslin séu sterk þá eru möguleikar þessara miðla svo 

víðfeðmir að það er ekkert eitt sem einkennir þá, notkunarmöguleikarnir eru mjög fjölbreytilegir; 

nánast óendanlegir. En þegar unnið er með þá saman og þegar menn ná að nýta einhvern kjarna og 

lykilþætti úr báðum miðlunum þá getur útkoman verið listaverk eins og veggspjöld Rodchenko og 

Bauhaus manna eða framsækinn list Andy Warhol og David Carson.  

Ég tel að í dag sjáum við enn áhrif rannsókna og listsköpunar þeirra sem unnu með 

ljósmyndun og grafíska hönnun í byrjun 20. aldar. Ennfremur tel ég að ljósmyndun væri ekki komin 

jafnlangt og hún er komin bæði í tækni, aðferðum og sköpun ef það hefði ekki verið fyrir náin 

tengsl við grafíska hönnun og má segja það sama um grafíska hönnun ef ekki væri fyrir 

ljósmyndun. Aukin vitund um möguleika ljósmyndunar og grafískrar hönnunar ýtti á meiri 

framfarir miðlanna og tel ég að það hafi hjálpað þessum tengslum þeirra við margvíslegar 

uppgötvanir sem voru gerðar við þróun þeirra. 

Þegar ég byrjaði að vinna í þessari ritgerð vissi ég af mörgum tengingum ljósmyndunar og 

grafískrar hönnunar, tengingum sem ég hafði lært um sem ljósmyndari og sem nemandi í grafíska 

hönnunarnáminu í Listaháskóla Íslands. En þó grunaði mig ekki hversu mikið af mikilvægum 

tengingum í gegnum listasöguna væru milli miðlanna. Sem ljósmyndari og nemandi í grafískri 

hönnun þykir mér áhugavert að hafa fæðst á tímum póst-módernismans. Margir af mínum helstu 

áhrifavöldum í listum, ljósmyndum og tónlist hafa komið fram á þessum tíma og það hefur verið 

áhugavert að fræðast um upphaf hugmyndanna og þróunina sem á sér sífellt stað í þessum 

mikilvægu straumum.  

